
PEMBERITAHUAN PERTANYAAN BAGIJAWAPAN BIIKAN LISAN 

MESYUARAT PERTAMA, DEWAN RAKYAT 

PENGGAL KEENAM. PARLIMEN KETIGA BELAS 

PERTANYAAN : JAWAB BUKAN LISAN

DARIPADA : DATUK JUSLIE BIN AJIROL
[LIBARAN]

TARIKH : 5 MAC 2018 ( ISNIN )

SOALAN

Datuk Juslie Bin Ajirol [ Libaran ] minta MENTERI PEMBANGUNAN 

WANITA, KELUARGA DAN MASYARAKAT menyatakan adakah 

terdapat sebarang perancangan bagi mewujudkan mekanisme baru untuk 

melakukan koordinasi penyaluran bantuan kewangan untuk membantu 

golongan sasar yang dikategorikan sebagai miskin tegar, ibu tunggal, 

warga emas dan OKU yang berada di kawasan pedalaman dan terpencil.

JAWAPAN: YB PATO’ SRI ROHANl ABDUL KARIM. MENTERI

PEMBANGUNAN WANITA. KELUARGA DAN 

MASYARAKAT

Tuan Yang Dipertua,

Kementerian Pembangunan Wanita, Keluarga dan Masyarakat (KPWKM) 

melalui Jabatan Kebajikan Masyarakat (JKM) sentiasa berusaha 

memastikan koordinasi penyaluran bantuan kewangan kepada kumpulan 

sasar dapat disampaikan dengan berkesan dan diurus dengan lebih baik.

Langkah yang telah diambil oleh pihak JKM dalam memperkemaskan 

perkhidmatan bantuan kewangan terutamanya di kawasan pedalaman 

dan terpencil adalah melalui peranan yang dilaksanakan oleh 

pemimpin setempat, wakil rakyat, organisasi atau individu, 

Pertubuhan-pertubuhan Bukan Kerajaan (NGO) dan sukarelawan 

jabatan. Golongan ini akan berperanan sebagai pengantara (mediator) 

dalam menyampaikan maklumat berkaitan jabatan terutamanya berkaitan 

penyaluran bantuan kewangan.

JKM juga turut mengadakan Outreach Program bersama pemimpin 

setempat untuk mendekatkan JKM kepada masyarakat khususnya 

golongan miskin tegar, ibu tunggal, warga emas dan OKU yang berada di 

kawasan pedalaman dan terpencil. Menerusi Outreach Program ini, ia 

turut memberi maklumat berkaitan jabatan seperti penyaluran bantuan 

kewangan dapat disampaikan kepada kumpulan sasar.

Walau bagaimanapun, dalam merealisasikan hasrat Kerajaan dalam 

memastikan sistem penyampaian bantuan kewangan dilaksanakan 

dengan efektif dan berintegriti, pemberian bantuan kewangan melalui 

bank (EFT) merupakan mekanisme yang terbaik.


